Монгол Улсын Их Хурлын 2011 оны намрын ээлжит чуулганы Төрийн байгуулалтын байнгын хорооны 11 дүгээр сарын 15-ны өдөр (Мягмар гариг)-ийн хуралдаан 15 цаг 10 минутад Төрийн ордны “А” танхимд эхлэв.


Байнгын хорооны дарга, Улсын Их Хурлын гишүүн Ж.Сүхбаатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 18 гишүүн ирж,  85.7 хувийн ирцтэй байв. 


Чөлөөтэй: Н.Алтанхуяг, С.Ламбаа;


Өвчтэй: Ц.Батбаяр;


Нэг. Монгол Улсын Их Хурлын сонгуулийн тухай хуулиудын нэгтгэсэн төсөл (эцсийн хэлэлцүүлэг) (үргэлжлэл)
Хэлэлцэж буй асуудалтай холбогдуулан Сангийн сайд С.Баярцогт, Сонгуулийн ерөнхий хорооны дарга Н.Лувсанжав, Сонгуулийн ерөнхий хорооны нарийн бичгийн дарга Ч.Содномцэрэн, Сонгуулийн ерөнхий хорооны ажлын албаны дарга Д.Баяндүүрэн, Улсын Их Хурлын Тамгын газрын зөвлөх Ш.Хишигсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нарын бүрэлдэхүүнтэй ажлын хэсэг байлцав. 
Хуулиудын нэгтгэсэн төслийг эцсийн хэлэлцүүлэгт бэлтгэсэн талаархи ажлын хэсгийн санал, дүгнэлтийг Улсын Их Хурлын гишүүн Н.Энхболд товч танилцуулав. 
Монгол Улсын Их Хурлын сонгуулийн тухай хуулийн төслийн эцсийн хэлэлцүүлэгт санал хураалгах ажлын хэсгийн саналын томъёоллоор санал хураав. 

А. Гүйцээн боловсруулахаар нээлттэй үлдээсэн асуудлаарх санал:

Ж.Сүхбаатар: - 1. Төслийн 13 дугаар зүйлийн 13.2 дахь хэсгийн “3000” гэснийг “2500” гэж, “4000” гэснийг “3000” гэж өөрчлөх гэсэн саналыг дэмжиж байгаа гишүүд гараа өргөнө үү. 

Дээрх саналын томъёололтой холбогдуулан Улсын Их Хурлын гишүүн Д.Лүндээжанцан, Э.Мөнх-Очир, Д.Дондог, Н.Энхболд, Ж.Сүхбаатар нар санал хэлэв.
Зөвшөөрсөн:
8

Татгалзсан:

3

Бүгд:


11

Гишүүдийн олонхийн саналаар дэмжигдлээ.

2. Төслийн 18 дугаар зүйлийн 18.2 дахь хэсгийг дор дурдсанаар өөрчлөн найруулах:

“18.2. Хэсгийн хорооны бүрэлдэхүүний тоог сонгогчдын тоо, ажлын хэр хэмжээг харгалзан дор дурдсанаар тогтооно: 


18.2.1. тухайн хэсэгт 2000 хүртэл сонгогчтой бол 5, эсхүл 7;


18.2.2. тухайн хэсэгт 2000-2500 хүртэл сонгогчтой бол 7, эсхүл 9;

18.2.3. тухайн хэсэгт 2500-аас дээш сонгогчтой бол 9, эсхүл 11.” гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Э.Мөнх-Очирын асуусан асуултад ажлын хэсгийн ахлагч, Улсын Их Хурлын гишүүн Н.Энхболд, Улсын Их Хурлын гишүүн З.Энхболд, Сонгуулийн ерөнхий хорооны дарга Н.Лувсанжав нар хариулж, тайлбар хийв. 

Зөвшөөрсөн:
8

Татгалзсан:

3

Бүгд:


11

Гишүүдийн олонхийн саналаар дэмжигдлээ.

3. Төслийн 26.4 дэх хэсгийн “нэртэй байх” гэснийг “нэр, бэлэгдэлтэй байх” гэж өөрчлөх гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

4. Төслийн 39.16 дахь хэсгийн “овоо тахих үйлдэл” гэсний дараа “зэрэг” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

5.  Төслийн 45 дугаар зүйлд дор дурдсан агуулгатай 45.7-45.9 дэх хэсгийг нэмэх: 

“45.7. Хэсгийн хороо санал авах өдрөөс 30 хоногийн өмнө сонгуулийн хэсэг дэх санал авах байрны дугаар, нэр, хаяг, байршил, шаардлагатай бол орчин тойрны дэвсгэр /план/ зургийг баталж, нийтэд зарлан мэдээлнэ. Ингэхдээ нэг барилга байгууламж, цогцолборт хэд хэдэн санал авах байр байхаар зохион байгуулж болно. 

45.8. Санал авах байранд сонгогчдоос саналаа нууцаар, чөлөөтэй илэрхийлэх боломжийг хангасан, хэсэг дэх сонгогчдын тооноос хамааран 2-оос доошгүй тооны санал тэмдэглэх бүхээг байна. Санал авах байр бүрт хөгжлийн бэрхшээлтэй иргэдэд зориулсан нэгээс доошгүй санал тэмдэглэх бүхээгийг тусгайлан тоноглож бэлдсэн байна. 

45.9. Энэ хуулийн 45.7-д заасан санал авах байрыг нийтийг хамарсан үймээн самуун, үер ус, гал түймэр зэрэг давагдашгүй хүчин зүйлийн улмаас өөрчилж болох бөгөөд нэн даруй сонгогчдод мэдээлнэ.” гэсэн саналыг дэмжиж байгаа гишүүд гараа өргөнө үү. 

Дээрх саналын томъёололтой холбогдуулан Улсын Их Хурлын гишүүн З.Энхболд, Н.Энхболд нар тайлбар хийв. 

Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

6. Төслийн 47 дугаар зүйлийн 47.1 дэх хэсэгт дор дурдсан агуулгатай 47.1.6 дахь заалт нэмэх:

“47.1.6. саналын хуудасны индекс дугаар” гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
8

Татгалзсан:

3

Бүгд:


11

Гишүүдийн олонхийн саналаар дэмжигдлээ.

7. Төслийн 47 дугаар зүйлийн 47.3 дахь хэсгийн “гарын үсэг зурна” гэснийг “гарын үсэг зурах бөгөөд сонгуулийн ажиглагч уг тэмдэглэлтэй танилцаж гарын үсэг зурж болно” гэж өөрчлөх гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Н.Энхболд, З.Энхболд нар тайлбар хийв. 

Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

8. Төслийн 47 дахь хэсгийн “урьдчилан санал авах”-тай холбогдсон заалтыг хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.


Дээрх 8 дахь санал дэмжигдвэл:
1. Төслийн 47 дугаар зүйлийн 47.1.2 дахь заалтын “урьдчилан санал авахад олгосон” гэснийг хасах. 

2. Төслийн “урьдчилан санал өгсөн сонгогчдын тоо, түүний явцад буруу тэмдэглэл хийснээс хүчингүй болсон саналын хуудсын тоо” гэсэн 47 дугаар зүйлийн 47.1.3 дахь заалтыг хасах. 

3. Төслийн “урьдчилсан өгсөн саналын тоог тусгайлан тэмдэглэж, урьдчилан өгсөн саналын хуудсыг битүүмжилсэн дугтуйтай нь тусгай хайрцагт хийнэ” гэсэн 47 дугаар зүйлийн 47.2 дахь хэсгийг хасах. 

4. Төслийн 47 дугаар зүйлийн 47.9 дэх хэсгийн “урьдчилан битүүмжлэн авах” гэснийг хасах.

5. Төслийн “урьдчилан санал авах үйл ажиллагааг ажиглах” гэсэн 48 дугаар зүйлийн 48.4.5 дахь хэсгийг хасах. 

6. Төслийн “Хэсгийн хороо саналын хуудас хүлээн авснаас хойш санал авах өдөр хүртэлх хугацаанд сонгогч түр шилжин явахад хүрвэл тухайн сонгогч хэсгийн хороонд ирж, саналаа нууцаар гаргаж, дугтуйд хийж битүүмжлэн үлдээж болно” гэсэн 49 дүгээр зүйлийн 49.14 дэх хэсгийг хасах. 

7. Төслийн “Энэ хуулийн 49.14-т зааснаар урьдчилан санал өгөх тохиолдол бүрт хэсгийн хорооны хоёроос доошгүй гишүүн байлцах ба энэ тухай тэмдэглэл үйлдэж, түүнд байлцсан хэсгийн хорооны гишүүн бүр гарын үсэг зурна” гэсэн 49 дүгээр зүйлийн 49.15 дахь хэсгийг хасах. 

8. Төслийн 49 дүгээр зүйлийн 49.16 дахь хэсгийн “битүүмжлэн үлдээсэн” гэсний өмнө “энэ хуулийн 49.13-т заасны дагуу” гэж нэмэх. 

9.  Төслийн 49 дүгээр зүйлийн 49.17 дахь хэсгийн “49.14-т” гэснийг хасах. 

10. Төслийн 50 дугаар зүйлийн 50.2.3, 50.3.3 дахь заалтын “болон урьдчилан” гэснийг хасах гэсэн арван саналыг бүхэлд нь дэмжиж байгаа гишүүд гараа өргөнө үү.  

Зөвшөөрсөн:
8

Татгалзсан:

3

Бүгд:


11

Гишүүдийн олонхийн саналаар дэмжигдлээ.


9.  Төслийн 49 дүгээр зүйлд дор дурдсан агуулгатай 49.2, 49.3 дахь хэсэг нэмэх:

“49.2. Сонгогчид дараахь зүйлийг хориглоно:

49.2.1. тухайн санал авах байранд саналаа өгөх эрхгүй гэдгээ мэдсээр байж санал өгөх, эсхүл өөр хүний бичиг баримт ашиглах, эсхүл хуурамч баримт бичиг ашиглах зэргээр саналаа өгөх, өгөхөөр оролдох, хуурч мэхлэх;
49.2.2. тухайн хэсгийн хорооноос олгосноос өөр саналын хуудсыг саналаа өгөхөд ашиглах, эсхүл санал авах байранд гаднаас саналын хуудас авч орох, санал авах байрнаас саналын хуудас авч гарах;
49.2.3. тэмдэглэсэн саналаа баталгаажуулан зураг авах, бичлэг хийх зэрэг үйлдэл хийх;
49.2.4. саналын хуудсанд хийсэн тэмдэглэгээгээ бусдад харуулах;
49.2.5. аль нэг нам, эвсэл, нэр дэвшигчийн төлөө санал өгөх, эсхүл өгөхгүй байхаар амлалт авах, мөнгө, эд зүйл шаардах, авах. 


49.3. Сонгогч саналын хуудсанд санал тэмдэглэхдээ зөвхөн хуульд заасан тэмдэглэлийг хийнэ” гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

10. Төслийн 49 дүгээр зүйлд дор дурдсан агуулгатай 49.20 дахь хэсэг нэмэх: 

“49.20. Энэ хуулийн 49.2-т заасныг зөрчсөн иргэнд эрүүгийн хариуцлага хүлээлгэхээргүй бол 14 хоногийн хугацаагаар баривчлах захиргааны шийтгэл ногдуулна” гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
8

Татгалзсан:

3

Бүгд:


11

Гишүүдийн олонхийн саналаар дэмжигдлээ.

Б. Гишүүдийн гуравны хоёроос доошгүйн саналаар дахин санал хураалгах шаардлагатай санал: 

1. Төслийн 20 дугаар зүйлийн 20.6 дахь хэсгийн “Ял эдэлж байгаа” гэсний дараа “эрүүл мэндийн асуудал эрхэлсэн төрийн захиргааны төв байгууллага хэвтрийн эмчилгээтэй байгаа” гэж нэмэх гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн З.Энхболд, Н.Энхболд нар тайлбар хийж, Улсын Их Хурлын гишүүн Д.Лүндээжанцан, Д.Дондог нар санал хэлэв. 
Зөвшөөрсөн:
5

Татгалзсан:

6

Бүгд:


11

Гишүүдийн олонхийн саналаар санал дэмжигдсэнгүй.

Улсын Их Хурлын гишүүн Э.Бат-Үүл цөөнх болов.
2. Төслийн 20.11 дахь хэсгийн “нягтлан шалгах, тухайн хэсгийн сонгогчдын нэрийн жагсаалтыг санал авах өдрөөс 25-аас доошгүй хоногийн өмнө гаргаж, хоёр хувь үйлдэн” гэснийг хасах гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

3. Төслийн 22 дугаар зүйлийг дор дурдсанаар өөрчлөн найруулах: 

“22 дугаар зүйл. Сонгогчийн бүртгэлийн талаарх гомдлыг шийдвэрлүүлэх журам. 

22.1. Сонгогч өөрийн болон түүний гэр бүлийн аль нэг гишүүний нэр сонгогчдын нэрийн жагсаалтад бүртгэгдээгүй буюу буруу бүртгэгдсэн байвал энэ тухай сонгогч өөрийн болон гэр бүлийн гишүүний нэрийн өмнөөс гомдлоо сум, дүүргийн иргэний бүртгэл хариуцсан ажилтанд санал авах өдрөөс 10-аас доошгүй хоногийн өмнө бичгээр гаргана. 

22.2. Сум, дүүргийн иргэний бүртгэл хариуцсан ажилтан нь энэ хуулийн 22.1-д заасны дагуу гомдол хүлээн авсан бол тухайн гомдол гаргасан иргэний мэдээллийн талаар иргэний бүртгэлийн улсын сангаас хайлт хийн тодорхойлж, баталгаа гаргана. Тухайн баталгааг үндэслэн сонгогчийн мэдээллийг хэсгийн хорооны дэргэд ажиллах иргэний бүртгэлийн байгууллагын итгэмжлэгдсэн ажилтан 3 хоногийн дотор сонгогчдын нэрийн жагсаалтад нэмж оруулна. 

22.3. Энэ хуулийн 21.1, 22.2-т зааснаас бусад үндэслэлээр сонгогчдын нэрийн жагсаалтад өөрчлөлт оруулахыг хориглоно. 

22.4. Санал авах өдөр энэ хуулийн 22.1, 22.2-т заасан ажиллагааг хийхийг хориглоно” гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

4.  Төслийн 46.1 дэх хэсгийг дор дурдсанаар өөрчлөн найруулах: 

“46.1. Саналын хуудас нь сонгогчоос саналаа илэрхийлэх, сонгуулийн дүнг гаргах үндсэн баримт бичиг мөн бөгөөд дараахь шаардлагыг хангасан байна:

46.1.1. агуулга, бичилт, хэлбэрийн хувьд сонгогчдод саналаа илэрхийлэхэд хялбар, ойлгомжтой байх;
46.1.2. сонгогч саналаа хэрхэн тэмдэглэх тухай товч заавар агуулсан байх” гэсэн саналыг дэмжиж байгаа гишүүд гараа өргөнө үү.
Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

5. Төслийн 49 дүгээр зүйлийн 49.10 дахь хэсгийн “зөөврийн саналын хайрцгаар” гэсний дараа “санал авах өдрийн өмнөх өдөр” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

Дээрх 5 дахь санал дэмжигдвэл: 

1. Төслийн “санал авах зөөврийн битүүмжилсэн саналын хайрцгийн тоо, түүгээр санал өгөх сонгогчийн тоо, санал авах чиглэл, хуваарь” гэсэн 47 дугаар зүйлийн 47.1.4 дэх заалтыг хасах гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

6. 62.1.2 дахь заалтыг дор дурдсанаар өөрчлөн найруулах:

“62.1.2. санал хураалтын дүнг гаргасан тойргийн хорооны шийдвэр хууль зөрчсөн тухай гомдол, маргаан” гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ.

Хуралдаан 17 цаг 45 минутад өндөрлөв.

Тэмдэглэлтэй танилцсан:


ТӨРИЙН БАЙГУУЛАЛТЫН БАЙНГЫН

ХОРООНЫ ДАРГА







Ж.СҮХБААТАР

Тэмдэглэл хөтөлсөн:


ХУРАЛДААНЫ ТЭМДЭГЛЭЛ

ХӨТЛӨГЧ








Ц.АЛТАН-ОД
МОНГОЛ УЛСЫН ИХ ХУРЛЫН 

2011 ОНЫ НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 11 ДҮГЭЭР САРЫН 15-НЫ ӨДӨР (МЯГМАР ГАРИГ)-ИЙН 
ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 15 цаг 10 минутад эхлэв. 


Ж.Сүхбаатар: - Д.Лүндээжанцан дарга, Ц.Мөнх-Оргил, Ж.Батсуурь нарыг. Г.Баярсайханыг. Х.Тэмүүжин гишүүн түрүүн сууж байсан оруул даа. Н.Энхболд даргыг дуудчих. Н.Энхболд дарга танилцуулгаа хийг. 

Монгол Улсын Их Хурлын сонгуулийн тухай хуулиудын нэгдсэн төслийн эцсийн хэлэлцүүлгийг үргэлжлүүлье. 

2011 оны 11 дүгээр сарын 14-ний өдөр, өчигдөр орой ажлын хэсэг нэлээн удаан сууж хуралдсан. Улсын Их Хурал дахь Ардчилсан намын бүлгээс өмнө нь тодорхой саналууд ирүүлсэн байсан. Энэ олон арван зарчмын зөрүүтэй саналын томъёолол дээр бид ажиллаж байгаад бэлтгээд ажлын хэсгээс та бүхэнд тараасан байгаа. 
Ажлын хэсгийн ахлагч Н.Энхболд дарга танилцуулга хийнэ. Дараа нь ажлын хэсгээс оруулж байгаа зарчмын зөрүүтэй саналуудаар санал хураалт явна шүү. 
Н.Энхболд: - Их Хурлын сонгуулийн тухай хуулийн шинэчилсэн найруулгын төслийг хэлэлцүүлэгт бэлтгэх ажлын хэсэг 10 сарын 24-н, 11 сарын 07, 14-ний өдөр гурван удаа хуралдлаа. Тэгээд чуулганы нэгдсэн хуралдаанаас Сонгуулийн тухай хуулийн төслийн нээлттэй үлдээсэн төслийн зарим заалтыг гүйцээн боловсруулах чиглэлээр ажилласан. 
Энэ гурван хуралдаанаар бид нар хуулийн төсөлтэй холбогдуулж Ардчилсан намын бүлэг, Улсын Их Хурлын гишүүн С.Баярцогт, З.Алтай, С.Оюун нараас ирүүлсэн саналтай танилцсан. Мөн Улсын Их Хуралд суудалгүй зарим намын төлөөлөл болох нэлээд олон нам, хөдөлгөөнүүдээс санал манайд ирүүлээд байна. Сонгуулийн тухай хуулийн төсөлтэй холбогдуулаад Сонгуулийн ерөнхий хорооноос  удаагийн албан бичгээр нийт 173 санал ирүүлснийг хэлэлцэж, холбогдох заалтууд төсөлд тусгагдсан. 
Төрийн байгуулалтын байнгын хороо НҮБ-ын Хөгжлийн хөтөлбөрийн газартай хамтарч 11 сарын 08-ны өдөр Сонгуулийн үеийн зөрчилдөөн, олон улсын туршлага, сургамж сэдэвтэй уулзалт ярилцлага зохион байгуулсан. Энд хууль хяналтын байгууллага, улс төрийн нам, төрийн бус байгууллагуудын төлөөлөл, эрдэмтэн судлаачид, нийтдээ 100 гаруй хүн оролцож саналаа илэрхийлсэн байгаа. 
Хамгийн сүүлд өчигдөр бид нар хуралдаад, Улсын Их Хурал дахь Ардчилсан намын бүлгээс ирүүлсэн зарим саналуудыг хэлэлцэж зарчмын зөрүүтэй саналын томъёоллыг бэлтгээд өнөөдөр Байнгын хорооны хуралдаанд танилцуулж байна. 

Ардчилсан намын бүлгээс төсөлтэй холбогдуулж нийтдээ 42 санал ирүүлснээс ажлын хэсэг хэлэлцэж 18-ыг нь дэмжиж, 6 саналыг нь бусад саналуудтай уялдуулж дахин авч үзэхээр хойшлуулсан. 5 санал бол өмнө нь санал хураагдаад уже дэмжигдсэн байсан. Хасагдсан. Нэг саналыг Сонгуулийн ерөнхий хорооны журмаар зохицуулахаар шийдвэрлээд байж байгаа. 
Дашрамд хэлэхэд Улсын Их Хуралд суудалгүй нам, төрийн бус байгууллагуудаас ирүүлсэн саналууд дотор бидний урьд нь яриад аль хэдийн шийдсэн бас зарчмын хувьд аваад үзсэн ийм саналууд бий. Гэхдээ энэ асуудлыг ажлын хэсгээр тусгайлан хэлэлцээд тэр нам, хөдөлгөөнүүдийг төлөөлөлтэй бас бүгдтэй нь уулзаж санал бодлыг нь солилцоод хүсэлтэд нь хариу өгнө. Бидний урьдчилж төлөвлөж байгаагаар хуульд нийцсэн төсөлд аваад тусгаж болох саналуудыг нь авна. Бидний урьд нь яриад уже хэлэлцээд батлаад оруулсан саналууд байгаа бол энэ нь ийм юм байна гэдгээ хэлнэ. Ямар ч байсан, урьд нь ч бид улс төрийн намуудтай, за улс төрийн үйл ажиллагаа явуулдаг хөдөлгөөнүүдтэй бас уулзаж санал онол солилцож, тодорхой саналуудыг нь тусгаж байсан байгаа. Энийхээ дагуу бид нар энэ хүмүүстэй уулзана, ярилцана гэж бодож байгаа. 
Нэмж хэлэхэд өчигдөр бас Улсын Их Хурлын гишүүн С.Оюун, Ерөнхий сайдын зөвлөх Б.Долгор, Ардчилсан намын Эмэгтэйчүүдийн холбооны дэд дарга нарын бүрэлдэхүүнтэй эмэгтэйчүүд бас орж ирж эмэгтэйчүүдийн квотын асуудлаар, жендерын квотын асуудлаар санал бидэнд ирүүлсэн байгаа. Энийг бид нар дараагийн ажлын хэсгийн хуралдаанаараа хэлэлцэхээр бэлтгээд байж байна. 
Товч танилцуулахад ийм байна. Ингээд сүүлийн ажлын хэсгийн хуралдаанаар хэлэлцэж дэмжсэн саналуудаар зарчмын зөрүүтэй саналын томъёолол үйлдэж гишүүдэд тараасан байгаа. Хэлэлцэж шийдвэрлэж өгөхийг хүсье. 
Ж.Сүхбаатар: - Монгол Улсын Их Хурлын сонгуулийн тухай хуулийн эцсийн хэлэлцүүлэгт санал хураалгах ажлын хэсгийн саналын томъёолол байна. Бүлэглэж бид явж байгаа шүү дээ. А, Б гээд. 
Эхний А гүйцээн боловсруулахаар нээлттэй үлдээсэн асуудлаарх санал: 

Нэг. Төслийн 13 дугаар зүйлийн 13.2 дахь хэсгийн “3000” гэснийг “2500” гэж, “4000” гэснийг “3000” гэж өөрчлөх гэж байгаа. Энэ бол нөгөө сонгуулийн хэсэг. 
За тэгээд саяны энэ санал дээр бол сонгуулийн хэсэг буюу санал авах байр ногдох сонгогчдын тоог бас нэлээн буулгаж байгаа ийм тоо байгаа. Энэ асуудал дээр. 
За Д.Лүндээжанцан дарга. 

Д.Лүндээжанцан: - Буулгаад л оруулсан санагдаад байх юм. Өшөө буулгаж байгаа юм уу? Энэ 13.2 дахь хэсэг гэдэг чинь 13 дугаар зүйлийг. Бидэнд ингээд тарааж өгсөн дотор хэсэг байгуулах. Тийм байна тийм байна. Тэрийг дахиад буулгаж байгаа юм байна. Тийм ээ. 

Ж.Сүхбаатар: - Тэрний үндэслэлийг Н.Энхболд дарга. 

Н.Энхболд: - Ер нь анхнаасаа бид нар сонгуулийн нэг санал хураах байранд буюу хуучнаар сонгуулийн хэсгийн хороон дээрээ санал өгч байгаа хүмүүсийн тоо их байгаа нь өөрөө бас маш их ачаалал учруулдаг. Дараа нь бас нөгөө машиныхаа хүчин чадал, юмнуудтай уялдуулж үзээд бололцоотой гэж дахиад нэг доошлуулъя гэж яриад л энийг хийсэн байгаа юм. 
Ж.Сүхбаатар: - Ер нь Улаанбаатарт 6 мянга байсныг бид 4 болгосон байсан шүү дээ. Тэрийг дахиад 3 мянга гээд үндсэндээ сонгуулийн санал авах байранд ногдож байгаа сонгогчдын тоо 2 дахин бууруулж цэгцэлж байгаа байхгүй юу. 
За Д.Дондог дарга. 

Д.Дондог: - Би зарчмын санал хэлэх гэсэн юм л даа. Энэ бол ч яах вэ ингээд хоёр дараалаад Байнгын хороо давхацчихаар зэрэг заримд нь орж ирж чадахгүй ингээд дунд нь яваад байгаа юм. Нэгдүгээр хэлэх гэсэн юм. 
Хоёрдугаарт, ирцийн хувьд бид нар энэ сүүлийн жил гаруйн хугацаанд гарсан гишүүд саналаа өгөөд явчихсан гээд ингээд яваад байх юм. Тэр чинь одоо дэгд байна уу, байхгүй байна уу. Байхгүй бол ийм л чухал юм ярьж байгаад сүүлд нь нөгөө янз бүрийн маргаан гарвал яах юм. Хэдэн хүн байж байгаад л одоо тэгээд баталсан. Эсвэл одоо нэг талаас харахад тийм байна. 
Хоёрдугаарт, ямар улсууд тэгээд саналаа өгчихөөд яваад өгдөг, ямар нь ингээд байнга суугаад саналаа өгч байх ёстой юм. Ингээд ийм ялгаварууд гараад байна шүү дээ. Энэ чинь бол манай Байнгын хороо яг жишиг тогтоож, бусад байнгын хороо энийг дагаад байгаа юм. Одоо бусад Байнгын хороон дээр ч ялгаа байхгүй. Саналаа бичгээр өгчихсөн гээд яваад өгч байгаа юм. Энэ чинь тэгээд одоо баталж байгаа, хэлэлцэж байгаа асуудалдаа нийцэж байна уу, үгүй юу, дэгд. Тэгэхээр зэрэг манайх бол энийг одоо ирцээ бол ягштал баримталж явж баймаар байна. Явж л байх ёстой. Их Хурал дээр ч ялгаа байхгүй, чуулган дээр ч ялгаа байхгүй юу. Ийм маягаар л яваад байгаа юм. 
Ж.Сүхбаатар: - Одоо яах вэ ер нь бол таны хувьд зарчмын шаардлага тавьж байгаа бол хүлээж авч байна. Тэгээд энэ ажлын хэсэгт бол Су.Батболд гишүүн, Ч.Сайханбилэг, Ц.Мөнх-Оргил, Д.Энхбат гээд яг манай гишүүд өчигдөр орой хүртэл цуг сууж байгаад л энэ асуудлыг дэмжээд тэгээд оруулж ирсэн. Өөрсдөө дэмжсэн асуудлаараа сая ажилтай байна гээд ингээд энэ улсууд гарлаа л даа. 
Д.Дондог: - Дэг дээр байхгүй шүү дээ. Ажлын хэсгийг шууд орохгүй байна гэсэн юм байхгүй. Ирцээ бүрдүүлбэл тэднийг заавал оруул гэж байгаа юм биш л дээ. Би зүгээр жишээлбэл өнөөдөр 11 хүн байж байтал одоо энийг батлаад явж байвал..
Ж.Сүхбаатар: - Үгүй яах вэ одоо тэгээд таны тэгж байгаа бол энэ хурлаа зогсоож болж байна. 

Д.Дондог: - Үгүй үгүй. Зогсоо гэсэн юм алга л даа. Ирцээ бүрдүүлээд яв. Жишиг тогтоод бусад Байнгын хороо чинь яг энүүгээр яваад байна шүү дээ. Тэгээд Их Хуралд чинь одоо ингээд ирцгүй хуралдаад байх болчихлоо шүү дээ сүүлийн жилүүдэд. Та бол энийг одоо эсэргүүцэх юу бол байхгүй дээ уг нь одоо. Би харин ч тустай юм хэлж байгаа юм. 
Ж.Сүхбаатар: - Харин тийм. Би энийг дургүйцээд байх юм алга л даа. Энэ чинь тэгээд би хурлаа зүгээр зогсоох л асуудал байгаа шүү дээ. Тэрнээс би ирц бүрдүүл гээд татаж ирээд авчрахгүй шүү дээ. Энэ чинь бүлгийн ахлагч, хоёр бүлгийн ахлагч манай Байнгын хороонд байдаг. Ирц бүрдүүлэх үүргийг энэ хоёр бүлгийн ахлагч хуулийнхаа дагуу бүлэг нь хүлээж байгаа асуудал шүү дээ. Байнгын хорооны дарга бол хуралдаан зохион байгуулна. Би одоо тэгвэл хоёр бүлгийн ахлагч. Ч.Сайханбилэг даргыг дууддаа. Хоёр бүлгийн ахлагч сууж байна. Хоёр бүлгийн ахлагч тэр Байнгын хороон дээр ийм чухал асуудал хэлэлцэж байхад тэр ирцээ бүрдүүлэх хэрэгтэй л дээ. 
За Э.Мөнх-Очир.
Э.Мөнх-Очир: - Би энэ Сонгуулийн ерөнхий хорооныхноос асуух гэсэн юм. Одоо бид нар зардлын юм л яриад байгаа шүү дээ. Энэ өнөөдрийн оруулж ирж байгаа төслийн 1 дээр байгаа асуудал бол хэсгийн хороодууд бол хоёр дахин нэмэгдэнэ гэсэн үг биз дээ. Тэр зардлын асуудал маань ямар байгаа юм. Одоо их л мөнгөтэй болчихож. Би сүүлийн үед ойлгохоо байчихлаа. Мөнгө байна байна л гээд яваад байдаг. Яасан ч их мөнгөтэй юм. Би одоо хэлэх юм алга. 
Ж.Сүхбаатар: - Н.Лувсанжав дарга.

Н.Лувсанжав: - Тэгэхээр зардлын асуудал бол ерөнхийдөө дүн дотроо л байгаа. 2500 орчим техник хэрэгслэл, машин авах юм. Аль аль тоолох, бүртгэх машин. Тэгээд энэ тоо, хэсэгт ногдох сонгогчдын тоо багассанаар хэсгийн тоо нэмэгдэнэ. Гэхдээ хэсгийн тоо нэмэгдэхийн хэрээр цөөхөн бага тоотой хэсэг байгаа учраас тэнд тавигдах машины тоо бас багасаад ингээд ерөнхийдөө дүн дүндээ баригдаад байж байгаа л даа. 
Тэгээд бид бол 2500-гаар тооцоогоо хийчихсэн. Энэ шинэчилсэн юугаар тооцоход 2430 орчим машин авахаар байгаа. 
Э.Мөнх-Очир: - Үгүй үгүй. Та машиныг нь яриад байна. Би хүнийг нь яриад байгаа юм л даа. 

Н.Лувсанжав: - Тэгэхээр мөнгийг нь ярина гэж байгаа бол бид бол 2500-гаар тооцоо хийсэн. 25.8 тэрбум болох нь. Би гааль, НӨАТ-аас чөлөөлүүлчихвэл энэ дотроо багтах юм байна гэж тооцоотой ажиллаж байгаа. 
Э.Мөнх-Очир: - Би машин яриагүй ээ. Н.Лувсанжав дарга аа, уучлаарай. Би машинуудыг яриагүй байна. Хэсгийн хороодууд байгуулагдсанаар тэр чинь, тэнд ажиллаж байгаа хүмүүсийн тоо нэмэгдэж байгаа. Нэг хэсгийн хороон дээр ажиллаж байсан жишээлбэл хэдэн хүн байдаг юм. Тэр хүн чинь хоёр дахин өсөөд явчихаж байгаа байхгүй юу. Тэрийг нь би яриад байна шүү дээ. Тэр зардлыг яриад байна. Түүнээс биш.
Н.Лувсанжав: - Хэсгийн тоог тооцсон байгаа. 

Э.Мөнх-Очир: - Юу гэж дээ. Нэг хэсгийн хороон дээр байгаа хүмүүсийг хуваагаад хоёр хэсэг болгочихож байгаа юм чинь. 

Н.Лувсанжав: - Дараагийн санал хураалтаар наад хэсэгт ажиллаж хорооны гишүүдийн тоог бас хасчихсан байж байгаа. Цөөлсөн байж байгаа. Тэгээд ерөнхийдөө бас болох юм байна л гэж бид үзэж байгаа. 
Э.Мөнх-Очир: - Үгүй үгүй. Бид олон сонгуульд оролцож байна шүү дээ. Машин орсон уу, ороогүй хамаа байхгүй. Тэнд сууж байгаа хүмүүсийн тоог хуваагаад хоёр хувь багасгаад явна гэж байхгүй шүү дээ. Та тэрийг мэдэж байгаа шүү дээ. Өнөөдөр энэ хэсгийн тоо автоматаар нэмэгдэж байгаа бол дотор нь ажиллаж байгаа хүмүүсийн тоо автоматаар хоёр дахин нэмэгдээд л явна. Тэр бол ойлгомжтой. Өнөөдөр үүдэн дээр зогсож байгаа хүн үүдэн дээр зогсохоо болиод л ондоо газар очоод зогсоод байдаг юм уу, тэр дотор сууж байгаа хүмүүс. Би Сонгуулийн ерөнхий хорооноос асуугаад байгаа шүү дээ. Тайлбар тавиад түрүүнээс хойш яваад байх юм. 
Ж.Сүхбаатар: - Дэгийн асуудал яасан учраас би хуулийг нь бас хэлье. Энэ Д.Дондог дарга асуудал тавьсан учраас. Энэ Улсын Их Хурлын тухай хуулийн 27.1.8-д бүлгийн эх үүрэг дээр нэгдсэн болон Байнгын хорооны үйл ажиллагаанд өөрийн бүлгийн гишүүдийг оролцуулах, хуралдааныг ирцийг анхаарах, хуралдааны дэгийг чанд сахиулах гэж байгаа.
Д.Дондог: - Наадахыг чинь унш гэж байгаа юм биш ээ. 

Ж.Сүхбаатар: - Байнгын хорооны хуралдааны даргалагчийн эрх үүрэг дээр, Байнгын хорооны үүрэг дээр би хуралдааны бэлтгэлийг ханга гэж байна. Түрүүчийн ирцийг бүрдүүлэхэд ирц бүрдсэн байсан. Сая хуралдааны явцад, танилцуулга хийсний дараа ирц цөөрчихлөө шүү дээ. Тэгэхээр та бол яг хуулийнхаа дагуу асуудал тавилаа. Би одоо хоёр бүлгийн ахлагчийг тэр гишүүдийг оролцуул гэж хэлэх гэж байна шүү дээ. Тэгэхгүй бол ийм асуудлыг би Байнгын хороон дээр жишиг болгоод байна гэж асуудал тавиад байна шүү дээ. Би ийм жишгийг бий болгоогүй. Тийм учраас тэр улсуудыг тэр оруулах ажлыг хоёр бүлгийн ахлагч зохион байгуулж явах хэрэгтэй шүү дээ. 
Тэгэхээр одоо би бол энэ хурлыг санал хураалгах боломжгүй байна. Тэр гишүүдийг шаард даа. Тэр асуудал чинь надаас жишиг болчихсон юм шиг юм яриад байна шүү дээ. Тэгэхээр тэгж болохгүй шүү дээ. 
Д.Дондог: - Үгүй үгүй. Манай Байнгын хороо үлгэрлэж явах ёстой байхгүй юу. Төрийн байгуулалтын байнгын хороо чинь зохион байгуулалтын гол асуудлаа хэлсэн, дэгээ баримтлуулдаг Байнгын хороо байхгүй юу. Тэр утгаар нь ярьж байгаа юм. Өөр дээрээ аваачиж тусгаад байх юм. Тэгж боломгүй байна шүү дээ. 
Ж.Сүхбаатар: - Х.Тэмүүжин энэ тэрийг дууд л даа. Энэ чинь яг чухал юм ярих гэж байхад алга болчих юм. Харин тийм ёс зүй яриад байдаг Ёс зүйн дэд хорооны даргыг ч гэсэн дуудах хэрэгтэй. 
Тэр байна шүү дээ, Ө.Энхтүвшин дарга аа, өчигдөр орой бид нар ажлын хэсэг дээр тэр цахим үнэмлэхтэй асуудлыг эхлээд мэдээллийг нь авъя. Энэ асуудалтай холбоотой саналууд гарсан байхгүй юу. Тэгээд энэтэй уялдуулж хийсэн юм. Бүгд л олон янзын юм хэлэхээр чинь бас хэцүү юм байна шүү дээ. 
Нэгдүгээр асуудал, тэр төслийн 13 дугаар зүйлийн 13.2 дахь хэсгийн “3000” гэснийг “2500” гэж, “4000” гэснийг “3000” гэж өөрчлөх гэсэн ийм санал байгаа. Энэ санал түрүүн нэлээн тайлбарлачихлаа. Тийм ээ. Энэ саналыг дэмжиж байгаа гишүүд гараа өргөх үү. 
11-ээс 8. Энэ санал дэмжигдэж байна. 

Хоёр. Төслийн 18 дугаар зүйлийн 18.2 дахь хэсгийг дор дурдсанаар өөрчлөн найруулах:

“18.2. Хэсгийн хорооны бүрэлдэхүүний тоог сонгогчдын тоо, ажлын хэр хэмжээг харгалзан дор дурдсанаар тогтооно: 


18.2.1. тухайн хэсэгт 2000 хүртэл сонгогчтой бол 5, эсхүл 7;


18.2.2. тухайн хэсэгт 2000-2500 хүртэл сонгогчтой бол 7, эсхүл 9;

18.2.3. тухайн хэсэгт 2500-аас дээш сонгогчтой бол 9, эсхүл 11.” гэсэн ийм санал байна. 

Энэ дээр Н.Энхболд дарга нэг тайлбар өгөх үү. 

Н.Энхболд: - Энэ нэгдүгээрт нөгөө машинаар санал хураахтай холбогдоод, хоёрдугаарт, санал хураах байрны тоо хуучнаар хэсгийн хорооны тоог нэмэгдүүлж байгаатай холбогдоод яг нэг хэсэг дээр ажиллах хүчний тоо арай цөөрнө гэж үзээд түрүүчийнхээсээ тоог нь бууруулж байгаа. Яг энэтэй холбогдоод Э.Мөнх-Очир гишүүний асуугаад байгаа асуулт гарна л даа. 

Хэрэв бид нар хууль яаж батлагдана тэрний дагуу л Сонгуулийн ерөнхий хороо зохион байгуулах хэрэгтэй. Аль болохоор батлагдсан төсөвтөө багтаахыг хичээх хэрэгтэй. Тэгэхдээ бид нар одоо ингэж ярьж байгаад хууль шинэчлээд батлаад тэрнээсээ болоод сонгуулийн зардал нэмэгдэх асуудал гарвал тэрийг нь Сонгуулийн ерөнхий хороо тавиад л Их Хурал өөрөө тэрийг нь шийдэж өгөх ийм л байдалд орно. Түүнээс урьд нь байсан хуулиараа багцаалж төсөв баталж өгчихөөд одоо гарч байгаа хууль маань тэрнээсээ илүү их зардал гарахаар байвал тэрэндээ багтаа гэж хэлэх нь зохимжгүй л дээ. Тэгэхээр одоо бид нар хуулиа яаж батлахаас л сонгууль зохион байгуулах ажлын ерөнхий зардал төсөв хамаарна гэж ойлгох хэрэгтэй. 
Ж.Сүхбаатар: - За Э.Мөнх-Очир гишүүн. 

Э.Мөнх-Очир: - Яах вэ түрүүний Сонгуулийн ерөнхий хорооноос хариулаад байгааг ойлгоод байгаа юм л даа. Тэгэхдээ энэ чинь механикаар өнөөдөр хурааж байсан, автомашинаар хураасан хоёр дээр бол хүний тоо өөрчлөгдөнө гэж байхгүй шүү дээ. Тэр нь машины чинь хажууд дахиад л хүн зогсоно. Авчраад хийж байсантай адил хүн зогсоно. Орж байхад зогсоно, бүртгэнэ. Ингээд бүгд л яг хэвээрээ байгаа юм л даа. Тэгээд зардал нь болохоор болно гээд байх юм. Хоёр дахин илүү хүний тоо гарч ирэх гээд байдаг. Хоёроо болъё гэхэд одоо хэдэн хувь ч гэдэг юм нэмэгдэх гээд байдаг. Болъё гэхэд 20, 30 хувь нэмэгдэх гээд байдаг. Зардал нь байна гээд байгаа байхгүй юу. Тэгэхээр энийг нь эсвэл бид нар баталж өгөх юм уу? Баталж өгнө гэж байгаа бол энэ төсөвтэй холбоотой яригдаж байгаа юм нь дээр ярьсан юм уу? 
Н.Энхболд: - Ер нь машин хэрэглэхэд хүний тоо цөөрнө. Энийг тооцож үзсэн байгаа. Зүгээр хэрэв Н.Лувсанжав дарга бид нар зардал нь байгаа, эндээ багтаачихна гэж хэлсэн бол яах вэ харъя. Хууль батлагдаад яг хэсгийн тоо хэд болох нь вэ, хүний тоо хэд болох нь вэ, хэд гараад ирэх нь вэ. 
Тэгээд би дахиад хэллээ шүү дээ. Зарлага шаардлагатай гэж, нэмэх шаардлагатай гэж үзвэл Их Хурал баталж өгөхөөс аргагүй болно. Онцгой чухал ач холбогдол гэж, ач холбогдолтой асуудал гэж үзээд тийм байдалд орох байх. Багтчихвал сайн л байна. Бид нар уг нь, орон нутагт энэнээс болоод хэсгийн тоо төдийлөн нэмэгдэхгүй. Тийм ээ. Тоондоо барихаар байгаа шүү дээ. 
Н.Лувсанжав: - Ер нь бол тэр хэсэгт ажиллах хүний хувьд хүрэлцэх, үгүй гэдэг тал дээр бол харьцангуй гайгүй байх гэж би бодож байна. Зүгээр тэр хүмүүсийн цаана бол тэр хүмүүст зайлшгүй хуулиар олгогдох ёстой нөгөө мөнгө төлбөр, одоо тэр юмнуудыг нь бодоод тооцоход зардал хүрэх үү, үгүй юу гэдэг бол тэр үедээ л тооцогдож гарч ирэх байх. 
З.Энхболд: - Э.Мөнх-Очирын асуултад би нэг товчхон хариулъя. Сонгогчдын нэрсийн жагсаалт бол сонгуулийн үеэр хамгийн их цаг авдаг зүйл байсан л даа. Тэрийг сонгуулийн хороод хийдэг байсан. Одоо сонгуулийн хороодод нэрсийн жагсаалт хамаагүй болж байгаа юм. Бүтэн сарын турш айлын хаалга тогшдог байсан ажлыг нь аваад хаячихсан. Сонгогчийн үнэмлэх тараахыг нь болиулчихсан. Тэгэхээр хэсгийн хороонд урьдных тийм арван хэдэн хүн байх ямар ч шаардлагагүй болсон байхгүй юу. Тийм учраас л энэ хэмнэлтүүд гарч байгаа юм. 
Хөдөө байсан 1538 хэсгийн хороо яг хэвээрээ байна. Тэнд ямар ч өөрчлөлт орохгүй. Хотод нэмэгдэж байгаа. Улаанбаатарынхыг жижиглэсэн учраас. Угаасаа хүн амынх нь тоонд нь тааруулж байгаа юм. Хөдөөгийн 1538 өөрчлөгдөхгүй зөвхөн Улаанбаатарт нэмэгдэж байгаа юм. 
Э.Мөнх-Очир: - Үгүй үгүй. Харин би наадахыг чинь яриад байна шүү дээ. Өнөөдөр хөдөө тэдэн мянган хүнтэй гээд байгаа одоо өөрчлөгдөхөөр сумууд байгаа. За яах вэ тэр олон биш байж болъё. Цөөхөн байя. 
З.Энхболд: - 2 мянгаас бүгд доошоо байгаа. 

Э.Мөнх-Очир: - Харин тийм тэгээд. Тэгэхээр би ингээд байгаа байхгүй юу. Энэ ажлын хэсэг маань өнөөдөр яг юу хийгээд байна вэ тэгвэл. Өнөөдөр ажлын хэсэг маань аль аль аймгууд дээр хэдэн хэсгийн хороодтой, тэгээд хүн яах юм, дэвших юм бэ гэдгээ тоолоод ингэхээр чинь бид нар яг ний нуугүй хэлэхэд өнөөдөр манай намаас энэ ажлын хэсэгт орсон хүмүүс юу тооцоолчихов. Аль газраасаа хэдэн гишүүн нь яаж сонгогдох юм. Энэ чинь тооцоолчихмоор байна шүү дээ. Тооцоолсон тоо байна шүү дээ, наадах чинь. 
Үгүй үгүй. Наадах чинь шал ондоо тоо явж байна. Шал ондоо юм ярьж байна. Нэгэнт ингэж байгаа юм бол, өнөөдөр Сонгуулийн ерөнхий хороо биднийг сонсох ч үгүй байгаа. Ер нь сонгууль ингэж явах юм байна гээд шийдчихсэн юм байна. Тийм байгаа бол цаг үрэхийн оронд энийгээ хоёр ажлын хэсэг нийлээд ингээд гаргаж байгаа юм бол багцаар тэгээд санал хураагаад явъя. Тэгэх үү. 
Н.Энхболд: - Энэ бол зөвхөн хэсэг зохион байгуулахтай л холбоотой асуудлууд байгаа. 

Н.Лувсанжав дахиад хэлчихдээ. 

Ж.Сүхбаатар: - Санал хураалт руу орж байхад шал өөр юм руу явуулаад байх юм. 

Н.Лувсанжав: - Хэсгийн хорооны бүрэлдэхүүний тоог журамласан..

Э.Мөнх-Очир: - Горимын санал гарлаа, Ж.Сүхбаатар дарга аа. Энийг ингээд тэр чигээр нь өнөөдөр оруулж ирсэн бүгдийг нь хураачихъя гэж байна шүү дээ. 
Н.Лувсанжав: - Хэсгийн хорооны бүрэлдэхүүний тоо байгаа шүү дээ. Одоо байгаа хуульд ч байгаа шүү дээ. Тэрнийхээ нормативыг л өөр болгоё гэж байгаа болохоос биш. 
Ж.Сүхбаатар: - За Н.Лувсанжав дарга аа, тэр яах вэ. Одоо саналаа хураая. Хоёр дахь саналыг дэмжиж байгаа гишүүд гараа өргө. 
11-ээс 8. Энэ санал дэмжигдлээ. 

Гурав дахь санал. Төслийн 26.4 дэх хэсгийн “нэртэй байх” гэснийг “нэр, бэлэгдэлтэй байх” гэж өөрчлөх гэсэн ийм санал байна. Энэ саналыг дэмжиж байгаа гишүүд. 
11-ээс 7. Гурав дахь санал дэмжигдэж байна. 

Дөрөв дэх санал. Төслийн 39.16 дахь хэсгийн “овоо тахих үйлдэл” гэсний дараа “зэрэг” гэж нэмэх. Дөрөв дэх саналыг дэмжиж байгаа гишүүд. Э.Мөнх-Очир гишүүн эсрэг саналтай байгаа шүү. 

11-ээс 7. Дөрөв дэх санал дэмжигдэж байна. 

Тав дахь санал. Төслийн 45 дугаар зүйлд дор дурдсан агуулгатай 45.7-45.9 дэх хэсгийг нэмэх. 
“45.7. Хэсгийн хороо санал авах өдрөөс 30 хоногийн өмнө сонгуулийн хэсэг дэх санал авах байрны дугаар, нэр, хаяг, байршил, шаардлагатай бол орчин тойрны дэвсгэр /план/ зургийг баталж, нийтэд зарлан мэдээлнэ. Ингэхдээ нэг барилга байгууламж, цогцолборт хэд хэдэн санал авах байр байхаар зохион байгуулж болно. 
45.8. Санал авах байранд сонгогчдоос саналаа нууцаар, чөлөөтэй илэрхийлэх боломжийг хангасан, хэсэг дэх сонгогчдын тооноос хамааран 2-оос доошгүй тооны санал тэмдэглэх бүхээг байна. Санал авах байр бүрт хөгжлийн бэрхшээлтэй иргэдэд зориулсан нэгээс доошгүй санал тэмдэглэх бүхээгийг тусгайлан тоноглож бэлдсэн байна. 

45.9. Энэ хуулийн 45.7-д заасан санал авах байрыг нийтийг хамарсан үймээн самуун, үер ус, гал түймэр зэрэг давагдашгүй хүчин зүйлийн улмаас өөрчилж болох бөгөөд нэн даруй сонгогчдод мэдээлнэ.” гэсэн ийм тав дахь санал байна. 

Тав дахь санал дээр нэг юм анхаараарай Хишгээ. Энэ дээр хэсгийн хороо санал авах байрны дугаарыг зарлана гэчихээд нэг хэсгийн хороо чинь хэд хэдэн санал авах байртай байна гээд хэлчихээр чинь нөгөө хэсгийн хорооны маань тоо чинь хүмүүс нь цөөхөн болчихож байгаа шүү дээ. Тав зургаа, долоохон хүн. Тэгэхээр гурав дөрвөн санал авах байр болохоор нөгөө долоо хүн чинь бараг татахааргүй болчихож магадгүй тийм юм харагдаж байна шүү наад дээр чинь. 
Тэрийг бол уг нь би ойлгохдоо хэд хэдэн хэсгийн хороо зэрэг байх юм гэж ойлгосон шүү дээ. Тэгэхээр энд тэр томъёоллын хувьд бол яг энэ тэр 45.7 чинь жаахан тийм юутай болчихоод байна шүү. Хүн хүрэлцэхгүй шинжтэй юм харагдаад явчихаж байна. Тэгэхээр энийг тодотгоно гэж тооцоод, тэгээд энэ саналыг хураая. Тэр бүрд гэдгийг чинь би хэлсэн шүү дээ. Нөгөө “т”-гээр бичнэ гэж. 
З.Энхболд: - Энэ 8 гэж байсныг 2 болсон байх юм. Санал бол 8 байсан шүү дээ. 
Ж.Сүхбаатар: - Энэ 2-оос доошгүй гэж байгаа юм. Доод хэмжээг нь. Тэр чинь дээд хэмжээ нь гэсэн үг. 
З.Энхболд: - 8 хүртэлх тооны гэж байсан. 

Ж.Сүхбаатар: - Харин тийм. Тэр чинь дээд хэмжээ байсныг нь өчигдөр ярихад нөгөө доод талыг нь л заая гэсэн шүү дээ. 2-оос доошгүй заавал байна шүү гэж. 
Н.Энхболд дарга микрофонд хэлчихдээ. 

Н.Энхболд: - Байсан. Зүгээр санал дээрээ 8 хүртэл бүхээг гэж байсан юм. Заавал тэд гэж яах юм, 10 ч хэрэгтэй байж болно шүү дээ. Тийм учраас доод тал нь 2 гэчихье. Яагаад гэвэл нэг энгийн, нэг хөгжлийн бэрхшээлтэй иргэнд зориулсан доод тал нь байна гээд. Тэгээд дээшээ тэр 8 байна уу, хэд байна вэ хүнийхээ тоо, зохион байгуулалтаасаа болоод хийчих хэрэгтэй гэж хийсэн юм. 
Ж.Сүхбаатар: - За энэ саналыг дэмжиж байгаа гишүүд. 

11-ээс 7. Энэ санал дэмжигдэж байна. 
Үндсэн хуулийн тэр нөгөө үгээр нь яах ёстой шүү. Энэ нөгөө өчигдөр орсон томъёоллоор. Өчигдөр бид орой хүртэл ажилласан учраас магадгүй тийм зарим нэг юу яасан байх. Манай хэд нойр хоолгүй хоносон байх. 

Зургаа. Төслийн 47 дугаар зүйлийн 47.1 дэх хэсэгт дор дурдсан агуулгатай 47.1.6 дахь заалт нэмэх:
“47.1.6. саналын хуудасны индекс дугаар” гэсэн ийм заалт байна. Энэ заалтыг нэмье гэж ингэж. Энэ саналыг дэмжиж байгаа гишүүд.
11-ээс 8. Энэ санал дэмжигдэж байна. 

Долоо дахь санал. Төслийн 47 дугаар зүйлийн 47.3 дахь хэсгийн “гарын үсэг зурна” гэснийг “гарын үсэг зурах бөгөөд сонгуулийн ажиглагч уг тэмдэглэлтэй танилцаж гарын үсэг зурж болно” гэж өөрчлөх гэсэн ийм санал байна. 

Энэ саналыг..

Н.Энхболд: - Би тодруулъя. Санаа нь бол ийм байсан шүү дээ. За тэр албаны хүмүүс, хорооны бүрэлдэхүүнд байгаа хүмүүс бол гарын үсгээ зурчихна. Ажиглагч бол танилцаж болно. Танилцсан тухайгаа юманд гарын үсэг зурахтай байсан. Түүнээс хорооны албан ёсны шийдвэр, юу байдаг юм тэрэнд гарын үсэг зурах тухай асуудал биш шүү. Найруулгыг хараарай Хишигсүрэн. Танилцсан тухайгаа гэж хэлээд байсан шүү дээ. 
З.Энхболд: - Танилцаж гэдгийг танилцсан тухай гээд л биччихгүй юу. 
Н.Энхболд: - Тийм учраас ер нь өчигдөр ярихдаа яг хоёр тусдаа өгүүлбэр байя гэж байсан юм. Тийм тийм. 
Ж.Сүхбаатар: - За яах вэ энэ өчигдөр бараг 11.00 гэж явсан болохоор тэгээд ганц нэг юм яасан байх. Тэрийг нь бас ойлгож үзээч. Тийм ээ. Өнөөдөр дандаа үймүүлэх л юм яриад. 
За энэ саналаа хураачихъя. Долоо дахь саналаа. Энэ саналыг дэмжиж байгаа гишүүд. 
11-ээс 7. Энэ саналыг дэмжлээ. 

Найм. Төслийн 47 дахь хэсгийн “урьдчилан санал авах”-тай холбогдсон заалтыг хасах гэсэн байна. Энийг хасвал дараагийн нөгөө олон саналуудыг дэмжинэ гэж байгаа. 
Энэ саналыг, урьдчилан санал авахтай холбогдсон заалтыг. Энэ саналыг дэмжиж байгаа гишүүд. 

11-ээс 7. Энэ санал дэмжигдсэн учраас дараахь саналуудыг бүгдийг нь уншчихъя. Тэгэх үү. 

Нэг. Төслийн 47 дугаар зүйлийн 47.1.2 дахь заалтын “урьдчилан санал авахад олгосон” гэснийг хасах. 

Хоёр. Төслийн “урьдчилан санал өгсөн сонгогчдын тоо, түүний явцад буруу тэмдэглэл хийснээс хүчингүй болсон саналын хуудсын тоо” гэсэн 47 дугаар зүйлийн 47.1.3 дахь заалтыг хасах. 

Гурав. Төслийн “урьдчилсан өгсөн саналын тоог тусгайлан тэмдэглэж, урьдчилан өгсөн саналын хуудсыг битүүмжилсэн дугтуйтай нь тусгай хайрцагт хийнэ” гэсэн 47 дугаар зүйлийн 47.2 дахь хэсгийг хасах. 

Дөрөв. Төслийн 47 дугаар зүйлийн 47.9 дэх хэсгийн “урьдчилан битүүмжлэн авах” гэснийг хасах.
Тав. Төслийн “урьдчилан санал авах үйл ажиллагааг ажиглах” гэсэн 48 дугаар зүйлийн 48.4.5 дахь хэсгийг хасах. 

Зургаа. Төслийн “Хэсгийн хороо саналын хуудас хүлээн авснаас хойш санал авах өдөр хүртэлх хугацаанд сонгогч түр шилжин явахад хүрвэл тухайн сонгогч хэсгийн хороонд ирж, саналаа нууцаар гаргаж, дугтуйд хийж битүүмжлэн үлдээж болно” гэсэн 49 дүгээр зүйлийн 49.14 дэх хэсгийг хасах. 

Долоо. Төслийн “Энэ хуулийн 49.14-т зааснаар урьдчилан санал өгөх тохиолдол бүрт хэсгийн хорооны хоёроос доошгүй гишүүн байлцах ба энэ тухай тэмдэглэл үйлдэж, түүнд байлцсан хэсгийн хорооны гишүүн бүр гарын үсэг зурна” гэсэн 49 дүгээр зүйлийн 49.15 дахь хэсгийг хасах. 

Найм. Төслийн 49 дүгээр зүйлийн 49.16 дахь хэсгийн “битүүмжлэн үлдээсэн” гэсний өмнө “энэ хуулийн 49.13-т заасны дагуу” гэж нэмэх. 

Ес. Төслийн 49 дүгээр зүйлийн 49.17 дахь хэсгийн “49.14-т” гэснийг хасах. 

Арав. Төслийн 50 дугаар зүйлийн 50.2.3, 50.3.3 дахь заалтын “болон урьдчилан” гэснийг хасах гэсэн найм дахь саналыг дэмжсэн учраас ийм арван дэд санал байна. Тэгээд энийг нийтэд нь одоо дэмжье гэж санал хураая. 
11-ээс 8. 


10 саналаас 9 нь хасна гэсэн санал дэмжигдэж, нэг нэмье гэсэн санал дэмжигдлээ. 
Ес дэх санал. Төслийн 49 дүгээр зүйлд дор дурдсан агуулгатай 49.2, 49.3 дахь хэсэг нэмэх:
“49.2. Сонгогчид дараахь зүйлийг хориглоно:

49.2.1. тухайн санал авах байранд саналаа өгөх эрхгүй гэдгээ мэдсээр байж санал өгөх, эсхүл өөр хүний бичиг баримт ашиглах, эсхүл хуурамч баримт бичиг ашиглах зэргээр саналаа өгөх, өгөхөөр оролдох, хуурч мэхлэх;
49.2.2. тухайн хэсгийн хорооноос олгосноос өөр саналын хуудсыг саналаа өгөхөд ашиглах, эсхүл санал авах байранд гаднаас саналын хуудас авч орох, санал авах байрнаас саналын хуудас авч гарах;
49.2.3. тэмдэглэсэн саналаа баталгаажуулан зураг авах, бичлэг хийх зэрэг үйлдэл хийх;
49.2.4. саналын хуудсанд хийсэн тэмдэглэгээгээ бусдад харуулах;
49.2.5. аль нэг нам, эвсэл, нэр дэвшигчийн төлөө санал өгөх, эсхүл өгөхгүй байхаар амлалт авах, мөнгө, эд зүйл шаардах, авах. 


49.3. Сонгогч саналын хуудсанд санал тэмдэглэхдээ зөвхөн хуульд заасан тэмдэглэлийг хийнэ” гэсэн ийм 9 дүгээр санал байна. 

Энэ саналыг дэмжиж байгаа гишүүд гараа өргөх үү.


11-ээс 7. Саяны санал дэмжигдлээ. 

Сонгогчид хийх зүйлүүдийг хориглосон. 

Арав дахь санал. Төслийн 49 дүгээр зүйлд дор дурдсан агуулгатай 49.20 дахь хэсэг нэмэх: 
“49.20. Энэ хуулийн 49.2-т заасныг зөрчсөн иргэнд эрүүгийн хариуцлага хүлээлгэхээргүй бол 14 хоногийн хугацаагаар баривчлах захиргааны шийтгэл ногдуулна” гэсэн ийм байгаа. 

Саяны тэр хориглосон, сонгогчид хориглосон зүйлийг зөрчих юм бол 14 хоногийн хугацаагаар баривчилж захиргааны шийтгэл ногдуулна гэсэн ийм заалт байна. Энэ саналыг дэмжиж байгаа гишүүд. 

11-ээс 8. 

Б. Гишүүдийн гуравны хоёроос доошгүй саналаар дахин санал хураалгах шаардлагатай санал: 

Нэг. Төслийн 20 дугаар зүйлийн 20.6 дахь хэсгийн “Ял эдэлж байгаа” гэсний дараа “эрүүл мэндийн асуудал эрхэлсэн төрийн захиргааны төв байгууллага хэвтрийн эмчилгээтэй байгаа” гэж нэмэх гэсэн ийм.

З.Энхболд: - Өчигдөр ингэж ярьсан. Ийм маягаар оруулъя гэсэн. Эрүүл мэндийн яам байнга хэвтэрт байдаг улсуудынхаа мэдээллийг өгчих. Тэрийг мэдээллийн чанартаа ашиглая гэдгээр орсон. Уг нь анхны санал нь бол зөвхөн тэр хүмүүсээс зөөврийн битүүмжилсэн хайрцгаар санал авъя гэж байсан юм. Тэр нь арай зөөлөрсөн гэсэн үг. 
Яах вэ урд өмнөх сонгуулиуд дээр зөөврийн битүүмжилсэн хайрцгаар 12.0 хувийн санал авсан тойрог байгаа юм л даа. Тийм юмыг дахиж гаргуулахгүйн тулд хэнээс зөөврийн хайрцгаар санал авах вэ гэдгээ сарын өмнө хэлж байя. 
Н.Энхболд: - Томъёолохдоо бүр танайхаар анх томъёолсноор нь тэр чигээр нь оруулсан байна л даа. Ер нь зүгээр өчигдөр бид нар ярихдаа ингэсэн шүү дээ. Би материалаа хараадахъя. 
З.Энхболд: - Саяны миний хэлснээр өөрчилнө, тэгээд зохих газарт нь ор гээд санал хураачихгүй юу. 

Д.Лүндээжанцан: - Сарын өмнө гэхээр бас арай хэтэрхий байгаа юм. Сарын дотор чинь хорвоод их юм болно шүү дээ. 
З.Энхболд: - Харин яг наадахыг чинь ажлын хэсэг дээр яриад энэ хугацаа урт байна. Тийм учраас сарын өмнө Эрүүл мэндийн яамнаас авдаг юу бол одоо үндсэн тоо болно. Дахиж 12.0 хувийн битүүмжилсэн хайрцгаар санал авмааргүй байна шүү дээ. Шаардлагатай. Нөгөө хуучин зохицуулалт хэвээрээ байгаа. 10 хоногийн өмнө эмч нарын зөвлөгөөний бичиг аваад ирэх юм бол очиж авъя гэж байгаа юм. 
Д.Лүндээжанцан: - Орон нутгийн сонгууль дээр нэг хүний ар гэр ажил явдалд нь оролцох гээд очсон чинь гомдол гаргасан байхгүй юу. Манай Их Хурлын гишүүн байсан хүн. Эмнэлэг дээр ирж авах болов уу гэсэн гэнэтхэн муудаад, гурав хоногийн өмнө эмнэлэгт очсон юм байна. Сэхээнд. Тэгэхдээ ухаан санаатай. Тэгээд өдөржингөө хараад, горьдоод, ирж авах нь уу гээд хөөцөлдөөд авалгүй ингээд үхүүлчихлээ. Сүүлийн сонгуульдаа оролцож чадсангүй гээд намайг очиход тэгээд байна лээ. Тэгэхээр их хэцүү юм байдаг юм байна аа бас амьдрал дээр. 
З.Энхболд: - Зөөлөрсөн байгаа. 

Д.Лүндээжанцан: - Зөөлрөөд зөөлрөөд бас бод. Хавтгайруулж болохгүй гэдэгтэй санал нэг байна. Гэхдээ л яг одоо порцийг нь олж л оруулах асуудал. Тэрнээс шүүмжлээд ерөөсөө болж өгөхгүй байна. 
Д.Дондог: - Ер нь бол энийг бас бодож хийхгүй бол яг тоо хугацаа заагаад хуульчилж болохгүй л дээ. Амьдрал баян юм чинь. Урд өдөр нь асуудал үүсчихвэл юм уу, хоёр хоног, гурав хоногийн өмнө асуудал үүсчихвэл, зүгээр сонгогчдынхоо саналыг дутуу авна гэдэг л юм гарч ирнэ шүү дээ. Одоо сүүлийн үед ирц аягүй бол, сонгогчдын санал өгөх хувь багасаж мэднэ. Тийм тохиолдолд дахиад ийм мэтийн шалтгаанаар та өгөх эрхгүй байна гэвэл тэгээд оролцох, санал өгөх хүний чинь тоо улам цөөрнө шүү дээ. Амьдрал баян юм чинь энэ чинь бол тухайн үед нь одоо тэр хэсгийн хороо, тойргийн хороо нь энэ нэрсийнхээ жагсаалтыг гаргаад очоод авна уу гэхээс биш өмнө нь хуульчлаад хугацаа заачихаар зэрэг болохгүй ээ. Энэ чинь зөндөө хүн цаана нь саналаа өгөхгүй хоцорчихно шүү дээ. 
З.Энхболд: - Заавал эмч нарын зөвлөгөөнөөр орж бичигтэй бай гэж байгаа. Тэрнээс миний саналыг аваарай гэж хэлэхээр нь очиж аваад байдгаа болъё л гэж байгаа юм. Заавал. 
Д.Дондог: - Үгүй үгүй, тэгж хэлэхээсээ гадна асуудал үүсчихвэл одоо эмчилгээний зөвлөгөөний хурал болоогүй байхад асуудал үүсч. Гурав хоногийн өмнө мориноосоо уначихлаа, тэгсэн мөртлөө ухаантай байж байна. Яах юм. Саналаа өгмөөр байдаг. Тэгээд очихгүй болохоор чинь нэг хүний санал дутчих юм биш үү гэж. 
З.Энхболд: - Харин тэгээд бүгдээрээ мориноос уначихдаг байхгүй юу. 

Д.Дондог: - Тийм тохиолдол гарна шүү дээ. Амьдрал баян юм чинь. Янз бүрийн тохиолдол гарна шүү дээ. 
З.Энхболд: - Харин бүгдээрээ уначихсан гээд ирж авахыг хүлээгээд байдаг байхгүй юу. Тэрийг л болиулах гээд байгаа юм. 
Д.Дондог: - Нөгөө сонгогчдын чинь санал, ирц хамаагүй багасчихна шүү дээ.

З.Энхболд: - Ямар нэгэн хүнд суртлын элемент оруулахгүй бол 12.0 хувь нь зөөврийн битүүмжилсэн хайрцгаар санал өгсөн тойрог байна аа гэж хэлээд байна шүү дээ. 
Д.Дондог: - Энэ чинь амьдралд нийцэхгүй л заалт болж байна л даа. 

З.Энхболд: - Үгүй ээ, 12.0 хувь өгч болохгүй шүү дээ. Тэгэхдээ. Бүгдээрээ л мориноос унасан гэж байгаа байхгүй юу. 
Д.Дондог: - Бүгд тэгэхгүй нь мэдээж шүү дээ. Янз бүрийн шалтгаан байгаа шүү дээ. 
З.Энхболд: - Тэгсэн тохиолдол байгаа учраас чангаруулъя гээд байна шүү дээ. 

Д.Дондог: - Сая Д.Лүндээжанцан даргын хэлдэг шиг шалтгаан гарч ирвэл, ер нь янз янзын шалтгаан гарна шүү дээ. Тэрийгээ бүгдийг нь оруулахгүй гээд хасаад байх юм бол ямар хэрэг байсан юм бэ. 
Ж.Сүхбаатар: - Ер нь Д.Дондог даргын хэлдэг асуудал яах вэ ажлын хэсэг дээр ярьсан л даа. Би бол жишээ нь одоо яг энэ асуудал дээр ингээд яриад ингэсэн. Тэгээд бид нар яах вэ ер нь энэ дээр тэр нэг хоёр гэдэг юм уу, хэдэн арван тохиолдлыг байна гэж үзээд хэдэн мянган хүнд боломж гаргаж өгч болохгүй гэдэг ийм аргумент яриад л. Тэгээд зөөврийн хайрцгийг ингэсэн байхгүй юу. Санал авах өдөр зөөврийн хайрцаг явуулдагаа ерөөсөө болъё гэж байгаа юм. Хойно санал хураагдана. 
Санал авахын өмнө хураагдана. Тэрнээс хэд хоногийн өмнө одоо ингээд чиглэл маршрутаа гаргана гээд ингээд. Тэгээд хэдэн арван тохиолдол бол гарна гэхээр тэр чинь хэдэн мянган хүний боломжийг нэмэгдүүлж. Тэр байтугай сая З.Энхболд гишүүний хэлээд байгаа нэг тойргийн сонгогчдын 10-аас дээш хувь нь шахуу ингээд зөөврийн болон урьдчилсан санал хайргаар ингээд авчихсан. Энэ бол их сэжиг бүхий. Энэ чинь тэгж болохгүй ээ. Наадах чинь хавтгайрсан байна.Сонгуулийн зөрчлийг нэмэгдүүлж байна гээд ингээд хязгаарлаж байгаа юм. 
Гэхдээ яг таны хэлдэгээр магадгүй хэдэн арван ийм тохиолдлууд иргэдийн эрхийг тодорхой хэмжээгээр бас хязгаарлаж байгаа тал байгаа л юм л даа. Энэ дээр л асуудал ярьж ярьж байгаад ажлын хэсэг бол за энэ цаашаа ингээд нүх, одоо нөгөө хаалга нээгээд өгчихөөд байгаа учраас хаалгыг нь ингээд хаачихъя гэж байгаа юм. Тэгээд хаалга хаагдангуут зарим нэг тохиолдлууд нь давхар хаагдаж л таарчихаад байдаг ийм л асуудал. 
Д.Дондог: - Би жишээ хэлье л дээ. Би сая өнгөрсөн долоо хоногт хөдөө явсан. 90 настай хүн хараа байхгүй, зүгээр хэвтрийн биш босоод явж байна. Тэр хүн чинь тэгээд одоо саналаа өгөхгүй хасагдана шүү дээ. Эрхээ эдэлж чадахгүй болчихно. Нэг. 
Хоёрдугаарт, нэг айлын 3 хүн одоо ингээд дандаа харвалт өгсөн. Гэрт дотроо дөнгөж хөдөлж явж байна. Хэвтрийн биш явж байна. Тэгээд авахгүй гээд хаячих юм бол тэдний чинь санал хасагдчихаад байгаа байхгүй. 
З.Энхболд: - Тэр хүмүүсийг авахгүй гээгүй. Тэр хүмүүс урьдчилаад эмч нарын зөвлөгөөнөөс бичгээ л авсан бай гэж байгаа юм. Сонгуулийн өдөр ирж саналаа. 
Д.Дондог: - Тэд нар чинь эмч нарын зөвлөгөөнөөр орно гэж аймаг орно шүү дээ, дор хаяж. Аймаг орж эмч нарын зөвлөгөөний хурлаар орж чадахааргүй тийм тэнхэлгүй улс байгаа байхгүй юу. Тэгсэн мөртлөө хэвтрийн биш. 
Ж.Сүхбаатар: - Саналууд гарч байна. Энэ саналыг дэмжиж байгаа гишүүд гараа өргөнө үү. 
11-ээс 5. 

Э.Бат-Үүл: - Хөөш. Цөөнх болно шүү. Яагаад вэ гэхээр Д.Дондог дарга, сая Д.Лүндээжанцан дарга шивнээд хүмүүсийн гар өргөхийг болиулаад байна шүү. Цаана чинь байна шүү дээ сонгуулийн 36 дугаар тойрог дээр Д.Лүндээжанцан тэр жил надад хэрэглэсэн арга шүү, наадах чинь. Зөөврийн хайрцгаар санал авч луйвардсан шүү. 
Ж.Сүхбаатар: - Сая Д.Дондог гишүүн бол дэгийн тухай хуулийг сануулаад, Их Хурлын тухай хуулийг сануулаад. Тэгээд нөгөө сайн дураараа Үндсэн хууль зөрчихгүй бол хуралдаан орхиж гараагүй бол бусад шалтгааныг татгалзсанд тооцно гэдэг тэр заалтыг надад. Тэр чинь одоо нөгөө. 

Д.Лүндээжанцан: - Тэрийг чинь журамлаад өгсөн. Бидний өргөн барьсан дотор байгаа. Урьдчилж гаргана. Нэрсийг гаргана. Ингээд авчирч өгнө гээд бүх юм байж байгаа шүү дээ. Дээр нь эмч нарын зөвлөгөөний шийдвэрийг нэмээд байна шүү дээ. 
З.Энхболд: - Тэгж байгаа юм. 

Д.Лүндээжанцан: - Эмч нарын зөвлөгөөний шийдвэр гэхээр чинь хэцүү. Тэр тойрог, хэсгийн хорооныхон чинь мэдэж байгаа. Олон намын оролцогчидтой ажиглагчтай юу байгаа юм. Хатуудаад байна. Их сүртэй юм биш. 
Ж.Сүхбаатар: - За Э.Бат-Үүл гишүүн цөөнх болсон. 

Д.Дондог: - Э.Бат-Үүл гишүүн ээ, та бол их гүнзгий сэтгээд байна. Энэ бол нэг их будлиан зохион байгуулах гэж би ярьж байгаа юм биш. Хүний эрх цаана нь үлдчихээд байна шүү дээ гэж хэлэх гэж байгаа байхгүй юу. Саналаа өгч чадахгүй хүн үлдэх гээд байна. Тэрийг яах вэ гэж байгаа болохоос надад тийм тань шиг гүнзгий бодсон юм алга байна. 
Эмч нарын тодорхойлолт гэдэг бол харин ондоо хэрэг. Зөвлөлгөөн гэдэг чинь заавал аймаг явна шүү дээ. Тэрнээс өөр арга байхгүй шүү дээ. 
Д.Лүндээжанцан: - Амьдралтай бай л даа. 

Ж.Сүхбаатар: - Д.Лүндээжанцан дарга та микрофоноо унтраа. За хоёр дахь санал. 

Төслийн 20.11 дахь хэсгийн “нягтлан шалгах, тухайн хэсгийн сонгогчдын нэрийн жагсаалтыг санал авах өдрөөс 25-аас доошгүй хоногийн өмнө гаргаж, хоёр хувь үйлдэн” гэснийг хасах гэсэн ийм санал байгаа. Энэ саналыг дэмжиж байгаа гишүүд.

11-ээс 7. Энэ санал дэмжигдэж байна. 

Гурав дахь санал. Төслийн 22 дугаар зүйлийг дор дурдсанаар өөрчлөн найруулах: 
Энэ зүйлийг урьд нь Байнгын хороогоор ер нь хураасан байсан. Тэгэхдээ өчигдөр бид арай өөр маягаар хураая гэж ингэж эцсийн хэлэлцүүлэгт ороогүй байхад нь дахиад ингээд асуудал орж ирж байгаа. Энэ бол гуравны хоёроос доошгүйн саналаар дахин санал хураалгах шаардлагатай санал шүү дээ. 
“22 дугаар зүйл. Сонгогчийн бүртгэлийн талаарх гомдлыг шийдвэрлүүлэх журам. 

22.1. Сонгогч өөрийн болон түүний гэр бүлийн аль нэг гишүүний нэр сонгогчдын нэрийн жагсаалтад бүртгэгдээгүй буюу буруу бүртгэгдсэн байвал энэ тухай сонгогч өөрийн болон гэр бүлийн гишүүний нэрийн өмнөөс гомдлоо сум, дүүргийн иргэний бүртгэл хариуцсан ажилтанд санал авах өдрөөс 10-аас доошгүй хоногийн өмнө бичгээр гаргана. 

22.2. Сум, дүүргийн иргэний бүртгэл хариуцсан ажилтан нь энэ хуулийн 22.1-д заасны дагуу гомдол хүлээн авсан бол тухайн гомдол гаргасан иргэний мэдээллийн талаар иргэний бүртгэлийн улсын сангаас хайлт хийн тодорхойлж, баталгаа гаргана. Тухайн баталгааг үндэслэн сонгогчийн мэдээллийг хэсгийн хорооны дэргэд ажиллах иргэний бүртгэлийн байгууллагын итгэмжлэгдсэн ажилтан 3 хоногийн дотор сонгогчдын нэрийн жагсаалтад нэмж оруулна. 

22.3. Энэ хуулийн 21.1, 22.2-т зааснаас бусад үндэслэлээр сонгогчдын нэрийн жагсаалтад өөрчлөлт оруулахыг хориглоно. 

22.4. Санал авах өдөр энэ хуулийн 22.1, 22.2-т заасан ажиллагааг хийхийг хориглоно” гэсэн ийм заалт байна. Энэ саналыг дэмжиж байгаа гишүүд. 
11-ээс 7. Энэ санал дэмжигдэж байна. 

Дөрөв. Төслийн 46.1 дэх хэсгийг дор дурдсанаар өөрчлөн найруулах: 

“46.1. Саналын хуудас нь сонгогчоос саналаа илэрхийлэх, сонгуулийн дүнг гаргах үндсэн баримт бичиг мөн бөгөөд дараахь шаардлагыг хангасан байна:

46.1.1. агуулга, бичилт, хэлбэрийн хувьд сонгогчдод саналаа илэрхийлэхэд хялбар, ойлгомжтой байх;
46.1.2. сонгогч саналаа хэрхэн тэмдэглэх тухай товч заавар агуулсан байх” гэсэн ийм санал байна. Энэ саналыг дэмжиж байгаа гишүүд. 
11-ээс 7. 

Тав дахь санал. Төслийн 49 дүгээр зүйлийн 49.10 дахь хэсгийн “зөөврийн саналын хайрцгаар” гэсний дараа “санал авах өдрийн өмнөх өдөр” гэж нэмэх. Нөгөөдөх заалт чинь. 

Зөөврийн хайрцгаар санал авдгийг санал хураах өдөр явуулдаг байсныг больж, өмнөх өдөр явуулдаг байя гэсэн ийм заалт байгаа. Энэ саналыг дэмжиж байгаа гишүүд. 

11-ээс 7. Энэ санал дэмжигдэж байна. 

Энэ санал дэмжигдсэнтэй холбогдуулаад нэг санал байна. 

Төслийн “санал авах зөөврийн битүүмжилсэн саналын хайрцгийн тоо, түүгээр санал өгөх сонгогчийн тоо, санал авах чиглэл, хуваарь” гэсэн 47 дугаар зүйлийн 47.1.4 дэх заалтыг хасах гэж. 

Энэ бол нөгөө санал авах ажиллагаа, санал авах өдрийн ажиллагааг эхлэх, өмнө нь мэдээлэл хийнэ гэсэн. Хэсгийн хороон дарга мэдээлэл хийнэ гэсэн заалтаас аваад хаячихаж байгаа юм. Яагаад вэ гэвэл нөгөө санал авах өдрийн өмнөх өдөр саналын хайрцаг, юу зөөврийн хайрцаг явчих учраас. Энэ саналыг дэмжиж байгаа гишүүд. 
11-ээс 7. Энэ хасъя гэсэн санал дэмжигдэж байна. 

Зургаа. Сүүлийн санал. 62.1.2 дахь заалтыг дор дурдсанаар өөрчлөн найруулах:

“62.1.2. санал хураалтын дүнг гаргасан тойргийн хорооны шийдвэр хууль зөрчсөн тухай гомдол, маргаан”. Энийг нь хууль зөрчсөн гэх юм уу, тэр хуульд нийцээгүй гэдэг ч юм уу, тэр юмыг нь үзнэ биз дээ. Энэ саналыг дэмжиж байгаа гишүүд. 
11-ээс 7. Энэ санал дэмжигдлээ. 

За өнөөдрийн ажлын хэсгээр оруулахаар, за Ө.Энхтүвшин дарга. 

Ө.Энхтүвшин: - Юунууд хаанаас орж ирээд хураагдчихваа. Тэр сэтгүүлчдийг айхтар их торгодог барьдаг нэг юм орчихсон юм уу? 70 дахин гэсэн энэ тэр юм. Тэрийг эргэж ярих юм биш үү. 
Ж.Сүхбаатар: - Энэ дээр ингэе Ө.Энхтүвшин дарга аа, би өчигдөр санал өөрөө бэлтгээд яг тэр асуудлыг эргэж яръя гээд асуудал тавих гэж байгаад орой амжаагүй. Бид нар оройтоод. Тэгээд тэр асуудлыг яах вэ. Тэгэхдээ тэр асуудлыг ер нь оруулъя гэж байгаа юм. Тэр асуудлыг хэн нэг нь оруулаагүй. Төсөл дээр хэвлэл мэдээллийн байгууллагыг 5-аас 10 сая төгрөгөөр торгоно гэсэн заалт угаасаа явж байсан. Би тэрийг нь нөгөө хөдөлмөрийн хөлсний доод хэмжээ рүү шилжүүлж 35-аас гэхээр 35-аас 70 дахин болоод. Тэгээд санал хураалгах явцад тэрийг нь хүмүүс сонсоод ингээд янз бүрийн юм яриад байгаа юм. 
Тэгээд гол ярьж байгаа асуудал нь бол хэвлэл мэдээллийн байгууллага өөрийнхөө бэлтгэсэн мэдээ мэдээллийн төлөө хариуцлага хүлээнэ, бэлтгээгүй юмандаа хүлээхгүй байя гэдэг дээр ярилцсан. Тэгээд тийм саналын томъёоллыг би бэлтгэсэн. Ажлын хэсэг дээр танилцуулна гэж бодож байгаа. Дэмжлэг авбал Байнгын хороондоо одоо оруулна даа. 
Д.Лүндээжанцан: - Би нэг юм хэлэх үү энэ дээр. Наад боловсруулж байгаатай чинь холбоотой. Ингэсэн шүү дээ төсөл санаачлах үед 10 хувиас хэтэрч болохгүй ээ гэсэн заалт оруулсан. Тийм үү. Бид эфирийн цагийн 10 хувь. 10 хувиас хэтрүүлээд 20 хувь болгоод 500, 600 сая төгрөг олчих юм бол яах юм бэ, хэдэн тэрбумаар нь. Тийм биз дээ. Тийм үед 5-аас 10 сая төгрөг гэдэг нэг л заалт байхгүй юу. Гэтэл одоо диспозици [тэдгээрийг биелүүлэх журам, эрх, үүрэг] нь олон болчихсон. Тийм учраас ялгамжтай байдал хэрэгтэй юм шиг болоод байна. Тийм ээ. 
Э.Бат-Үүл: - Ж.Сүхбаатар аа, хэвлэл мэдээлэлтэй холбогдолтой асуудал ингэж тавигдаад байгаа шүү дээ. Хэвлэлийнхэн яг сонгуулийн өмнө худлаа цуураад хусаад хаячихдаг. Тийм ээ. Сонгуулийн дүнд нөлөөлчихдөг. Аягүй том хохирол гарчихсан. Хариуцлага байдаггүй. Ингээд баларчих гээд байгаа байхгүй юу. Тэгэхээр нь яах вэ дээ ийм сануулга л, ийм санкци бий шүү гэж харуулж хэлэх гээд байгаа юм л даа. 
Өөрөөр хэлбэл өрсөлдөгчөөс нь маш их хэмжээний мөнгө аваад зориуд тараагаад хаячихсан. Тийм ээ. Тэгээд өрсөлдөгч уначихсан. Одоо юу гэдэг юм, нэр дэвшигч уначихсан. Тухайн хэвлэл мэдээллийн байгууллага хариуцлагагүй үлдчихээд байгаа байхгүй юу. Юу ч хариуцахгүй. Тэрийг л бодох юм билээ гээд байгаа байхгүй юу даа. 
Ж.Сүхбаатар: - Тэр чинь тэгээд хохирогч нь бол нэр дэвшигч ч биш, нам ч биш иргэд өөрсдөө хохирч байгаа байхгүй юу. 

Э.Бат-Үүл: - Иргэд өөрсдөө хохирчихож байгаа байхгүй юу. Өөрөөр хэлбэл нөгөө торгуулийг нь өндөр тавьдаг нь бол одоо авч байгаа юу гэдэг юм харамжийг нь уралдуулж байгаа.
Н.Энхболд: - Өчигдөр бид нар ажлын хэсэг дээр энэ талаар бас ярьсан юм. Тэгээд ялгаатай болгоод. Мэдээлэл бэлтгэж байгаа хүн, түгээж байгаа хүнийг нь жаахан ялгаатай байя гэж үзээд. Тийм ээ. Өөрөө тийм юм бэлтгээд тараасан бол тэр хэвлэл мэдээллийн байгууллага бас хариуцлага хүлээх ёстой. Нягтлах ёстой. Ёс зүйтэй байх ёстой. Энэ энэ юмнуудыг харгалзаад энэ асуудлыг дахин нэг авч үзэж болох юм гэсэн байдлаар ажлын хэсэг дээр ярьж байгаад санал томъёолчихвол ярьж болно. 
Ж.Сүхбаатар: - За энэ цалингийн хэмжээ тогтоох, итгэлцүүр батлах тухай асуудлаар энэ Энхболд, Су.Батболд гишүүн нар бас энэ асуудлаар С.Баярцогт сайдтай яръя гээд байгаа. Тэгээд сая бас ярьж л байна. С.Баярцогт сайдтай маргааш яамны улсуудтай нь ярьж дахиж яръя гээд байна. Энэ асуудлыг нь хойшлуулъя даа. 
Байнгын хорооны хурал өндөрлөснийг мэдэгдье. Баярлалаа. 
Хуралдаан 17 цаг 45 минутад өндөрлөв.

